
Врз основа на член 23 став (5) од Законот за заштита на природата (“Службен весник на Република Македонија “бр. 67/04, 14/06, 84/07, 35/10, 47/11, 148/11, 59/12, 13/13, 163/13, 41/14, 146/15, 39/16 и 113/18), министерот за животна средина и просторно планирање донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА ИЗДАВАЊЕ ДОЗВОЛА ЗА СОБИРАЊЕ НА ЗАСЕГНАТИ И ЗАШТИТЕНИ ДИВИ ВИДОВИ РАСТЕНИЈА, ГАБИ И ЖИВОТНИ И НИВНИТЕ ДЕЛОВИ
Член 1
Во Правилникот за издавање дозвола за собирање на засегнати и заштитени диви видови растенија, габи и животни и нивните делови („Службен весник на Република Македонија“ бр. 102/2009) во членот 3 по став (3) се додава нов став (4) кој гласи:
„(4) Доколку се бара дозвола за собирање на засегнати и заштитени диви видови растенија, габи и животни и  нивните делови на шумско земјиште или шума која е во државна сопственост, кон барањето се доставува и копија од договор за собирање на шумски производи склучен со Јавно претпријатие Македонски шуми.
Ставовите (4) и (5) стануваат ставови (5) и (6).

Член 2
Овој правилник влегува во сила осмиот ден од денот на објавувањето во „Службен весник на Република Македонија“.



Бр.                                                                                                                 Министер за животна 
                                                                                                   средина и просторно
                                                                                                                                 планирање,
                                                                                                Садула Дураки


О б р а з л о ж е н и е


Со Правилникот за издавање дозвола за собирање на засегнати и заштитени диви видови растенија, габи и животни и нивните делови („Службен весник на Република Македонија“ бр. 102/2009) се уредува начинот и постапката за издавање на дозволата за собирање на засегнати и заштитени диви видови растенија, габи и животни и нивните делови.
Во предложените измени се врши допрецизирање на документите кои се потребни за добивање на дозвола за собирање на засегнати и заштитени диви видови на шумско земјиште или шуми во државна сопственост.
Потребата за измената на Правилникот е заради подобрување на евиденцијата која ја води Министерството за животна средина и просторно планирање за собраните видови во насока на поефикасно спроведување на одредбите од Законот за заштита на природата.










